Òran a’ Vita
Hùg sibh air nighean donn na mealadh

’S trom mo cheum an dèidh do gheallaidh

Hùg seo air nighean donn nam mealadh

Bithidh mi tòiseachadh mo dhuanaig

Le bhith ’g iomradh air Aonghas Ruaridh

Anns a’ Vita rinn sinn gluasad

Gu bhith dol suas dhan a’ chafe

Nuair a ràinig sinn an t-àite

A their iad fhèin a’ Zanzibar ris – 

Ach ’s e th’ againn air sa Ghàidhlig

Ait’ an àigh ’s an dàrna dachaigh.

’S thuirt Nìall Ailein ’s e ri tionndadh,

’S coltas silidh air a shùilean,

Nam biodh seo ac’ ann am Brùsta,

Bhiodh iad sunndach aig a’ Challainn.

Ged tha an ceann gu math an-dràsta,

Anns a’ mhadainn bidh e cràiteach,

’S fhad’ ’s a bhios botal aig Rob Pàdraig,

Bidh mi sàbhailt’ às mo dhrama.

Nuair a sheall mi air mo chùlaibh,

Cò bha sin ach Seonaidh Cùbair,

’S Donnchadh Mòr aig air a ghlùinean
Leis cho dùmhail ’s a bha ’n café.

Hùg sibh air nighean donn na mealadh

’S trom mo cheum an dèidh do gheallaidh;

Hùg seo air nighean donn nam mealadh.

